
»بەنیازم 
ڕێبەرێك������ی 

بەڕاهینانی  تایبەت 
كۆمەڵایەت������ی  دەروون������ی 

دروس������ت بكەم بۆئەوەی كێشە و گیروگرفتە 
كۆمەڵایەتییەكانی خێزان لەو ڕێگەوە چارەسەر 
وەزارەت������ی كاروكاروباری  بكەم، و هی������وادرام 
كۆمەڵایەتی هەرچی زووە بیر لەدروستكردنی 
كۆمەڵایەت������ی  پاراس������تنی  دەزگایەك������ی 
توێژەرێكی  ئەوە قس������ەی  بكات������ەوە«.  خێزان 
كۆمەڵایەتییە كە هەس������تی كردووە لەئێستایە 

ئەو دیاردەیە لەگەشەكردن دایە.
عەقیدی ماف پەروەر جەمیل محەمەد سورچی 
لەماوەی ئەو ساڵەی كاركردنی لەنووسینگەی 
نەهێشتنی تاوان هەستی بەوە كردووە كە ڕێژەی 
خۆكوش������تن لەم ساڵە دا بەش������ێوەیەكی بەرچاو 
زیادی كردووە، دەش������ڵێت »بەهۆی ئەزموونی 
كاركردن بۆم دەركەوت������ووە كە بەهۆی نەبوونی 

ڕۆشنبیری 
لەن������او خێزان ئەو حاڵەتە لەزی������اد بوون دایە«. 
عەقید جەمیل باس لەوەش دەكات كە خۆكوشتن 
منداڵی تەمەن هەشت س������اڵان و پیاو و ژن و 
خەڵكی نەخوێن������دەوار و خاوەن بڕوانامەش������ی 
گرتۆتەوە، تەنیا لەم ساڵدا لەلای ئەوان كاریان 

لەسەر 
خۆكوشتنی 
ك������ەس   )21(
ك������ردووە، عەقی������د جەمیل 
دەڵێت »لەگەڵ پێشكەوتنی كوردستان 
و كرانەوە بەڕووی جیهان كێشەی جۆراوجۆر 
سەر هەڵدەدات، بۆیە ئێستا كاتی ئەوە هاتووە 
بەرنامەی������ەك هەبێ������ت بۆ پاراس������تنی خێزان 
هاوش������ێوەی ئەو بەرنامان������ەی كە لەوڵاتانی 
ت������ر هەیە، بۆ نموونە ئێم������ە خولێكمان بینی 
لەسەر پاراس������تنی خێزان لەوڵاتی ئوردن كە 
وەزارەتی ناوخۆ ئەو بەرنامەیەی بەڕێوەدەبرد، 
بۆیە پێویستە لەكوردستان بەرنامەیەك هەبێت 
بۆ بەرەنگاربوونەوە ی������ان كۆنترۆڵكردنی ئەو 

دیاردەیە«.
لەنەتەوە یەكگرتووەكان هەوڵ دەدرێت ئەو 

بابەتانە نەوروژێنرێت
كۆمەڵایەتی  توێژەری  س������یوەیلی  س������امان 

 تاچەند پێویستە لەكوردستان بەرنامەی پاراستنی
 خێزان هەبێت بۆ كەمبوونەوەی ڕێژەی

خۆكوشتن؟

ان 
سلێم

نە 
:سا

ئا

ئاری ڕەفیق: كاتی ئەوە 
هاتووە بەرنامەیەك دابڕێژرێت 
بۆكردنەوەی دەزگای پاراستنی 

 خێزان 

و بەرپرس������ی س������ەنتەری خێزان لەس������لێمانی 
پێیوای������ە زەقكردنەوەی ئ������ەو بابەتە خزمەت بە 
بەرەنگاربوونەوەی خۆكوژی ناكات لەكوردستان، 
بەڵكو بەپێچەوانەوە ڕەنگە زیاتری بكات، سامان 
دەش������ڵێت »تەنانەت لەنەتەوە یەكگرتووەكانیش 
داوادەكرێت بابەتی خۆكوش������تن لەناو كۆمەڵگە 
نەوروژێنرێ������ت، ب������ەڵام ئەوە بەمان������ای ئەوەش 
نییە ك������ە فەرامۆش بكرێت، چونكە هەس������ت 
دەكرێت ئەو مەس������ەلەیە لەگەش������ە كردن دایە، 
بۆیە پێویس������تە بەرنامەیەكی بۆ دابڕێژرێت كە 
هەڵمەتی هۆشیاركردنەوەی تێدا ئەنجام بدرێت 
لەشێوەی وۆرك شۆپ و كۆڕ و سیمیناردا«. 
بەرپرسی س������ەنتەری خێزان باس لەوەش دەكات 
ك������ە ئەنجامدان������ی ك������ۆڕ و س������یمیناریش بۆ 
هۆش������یاركردنەوەی خەڵك ناگات������ە ناو هەموو 
خێزانەكان تەنیا بۆ چینێكی كۆمەڵگە دەبێت، 
بەڵام ئەگەر بێتوو س������ەیر بكەی������ن ڕاگەیاندن 
ژیانی خێزانی كوردی داگیر كردووە و كۆمەڵێك 
كەناڵی ڕاگەیاندنمان هەیە كەچی نەیانتوانیووە 
خێزانی كورد هۆشیار بكەنەوە، ئەو توێژەرە دەڵێت 
»پێویس������تە كەناڵێكی ئاسمانی هەبێت تایبەت 
بەخێ������زان بەناوی )فامیل������ی تیڤی(، لەگەڵ 
ئ������ەوەی ڕاگەیاندنی ئێمە پارەیەكی زۆری لێ 
بەهەدەر دەدرێت و بۆتە هۆكارێكی س������ەرەكیش 
بۆ ئەو حاڵەتە، بۆیە كەناڵێكی زانستی تایبەت 
بەخێزان ئەگەری ئ������ەوەی هەیە كە تاكەكانی 
نێو خێزان هۆش������یار بكاتەوە و ئەو دیاردەیە كەم 
بكاتەوە، چونكە ڕاگەیاندن مەترسیترین چەكی 

كاریگەرە لەسەر دەروونی مرۆڤەكان«. 
بەرنامەی پاراستنی خێزان لەئێستایە گرنگە

سەبارەت بەبەرنامەی پاراستنی خێزان لەڕووی 
كۆمەڵایەتیی������ەوە گرنگی ئ������ەم بەرنامەیە لەم 
كات������ەی ئێس������تادا، عەبدوڵ������ا عەبدولرەحمان 
توێژەری كۆمەڵایەتی ئاماژە بەگرنگی بوونی 
دەزگایەكی تایبەت بەپاراستنی خێزان دەكاتەوە 
و دەڵێت »لەهەرێمی كوردستان دەزگای تایبەت 
بەپاراستنی خێزانمان لەڕووی ئابووریەوە هەیە، 
س������ندوقی چاودێری  بەڕێوەبەرایەتی  ئەوی������ش 
خێزان و تۆڕی چاودێری كۆمەڵایەتییە، بەڵام 
زۆر بەداخەوە هەتا ئێس������تا لەهەرێم و زۆربەی 
دەزگایەكی  ناوەڕاستدا  ڕۆژهەڵاتی  وڵاتەكانی 
تایبەت بەپاراستنی خێزان لەڕووی كۆمەڵایەتیەوە 
نییە، لەكاتێكدا بوونی دەزگایەكی لەو ش������ێوەیە 
لەهەرێم زۆر گرنگە بۆ ئەوەی بتوانێت ڕۆڵێكی 
گرن������گ ب������ۆ چارەس������ەركردنی گیروگرفت������ە 
كۆمەڵایەتییەكان بگێڕێت و ڕێگەچارە بۆهەموو 

كێشەكان دابنێت«. 
هەروەها ئاری ڕەفیق بەڕێوەبەر لە بەڕێوەبەرایەتی 
گشتی بەدواداچوونی توندوتیژی دژ بەئافرەتان 
باس لەكێشە گەرمەكانی كۆمەڵگە دەكات كە 
بوونەتە هۆی ئاڵۆزبوونی ئاسایشی خێزانەكان 
و هەرەوەه������ا پێوایە دامەزراندن������ی دەزگایەك 

بەناوی )دەزگای پاراس������تنی خێزان( پێویستە، 
بەڵام ب������ەو مەرجەی كە بتوانێت كار لەس������ەر 
كۆمەڵگەو  س������ەرەكیەكەی  ڕەگ������ەزە  هەردوو 
پێكهاتەی خێزان  ئاستە سەرەكیەكەی  هەرسێ 
بكات كە بریتین لە)پیاوان و ژنان و منداڵان(، 
ئێس������تا لەكوردستان چەندین ڕێكخراومان هەیە 
بەناوی )كۆمەڵی مەدەنی، پاراس������تنی مافی 
منداڵ، بەرگریكردن لەماف������ی ئافرەت و....
ت������اد( هەر یەك ل������ەم ڕێكخراوانە لەپڕۆگرام و 
پەیڕەوی ناوخۆی كاركردنیاندا بەدروش������م كار 
بۆ س������ەقامگیركردنی ئاسایشی خێزان دەكەن، 
بەڵام تا ئێس������تا ئەوان������ە نەیانتوانیوە پایەكانی 
ئاسایشی خێزان بپارێزن، هەرەوەها لەسەر ئاستی 
دام������ەزراوە فەرمیەكانیش كۆمەڵێ دەزگا هەن 
كار لەسەر بەش������ێكی خێزان دەكات بۆ نموونە 
و  بەئافرەتان  توندوتی������ژی دژ  بەڕێوەبەرایەتی 
بەڕێوەبەرایەتی پاراس������تنی مافەكانی منداڵان 
ه������ەن و ئیش دەكەن، بەڵام ئەوانە كار لەس������ەر 
ڕەگ������ەز و تەمەنێك������ی دیاریك������راو دەكەن كە 
ئافرەت و منداڵن، واتا بەش������ێكن لەپێكهاتەی 
خێ������زان و هەموو پێكهاتەی خێ������زان نین، تاكو 
ئەمڕۆ ئێمە لەكوردستان دەزگایەكمان نییە بۆ 
پاراستنی هەردوو ڕەگەزە سەرەكیەكەی خێزان 
و كات������ی ئەوە هاتووە ئەو دەزگایەمان هەبێت و 
بەرنامەی بۆ دابڕێژرێت، ئاری دەڵێت »لەبەر 
كۆمەڵێك هۆكار پێوستمان بەو دەزگایە هەیە، 
یەكێ������ك لەوانە تێگەیش������تووین تەنی������ا ئافرەت 
نییە كە ڕووب������ەڕووی توندوتی������ژی دەبێتەوە، 
پیاویش هەمان كێش������ەی هەیە، بەڵام بەئاست 
و ش������ێوازی تر، مەرجیش نییە پیاو لەبەرامبەر 
ژن ڕووب������ەڕووی توندوتی������ژی ببێتەوە زۆرجار 
هەب������ووە باوك و كوڕ یان دایك و كچ یان بووك 
و خەس������و..تاد. توندوتیژیان بەرامبەر بەیەكتر 
ك������ردووە، لەلایەكی ترەوە هەس������ت دەكەین ئەو 
دەزگایانەی هەیە بۆ كاركردن لەسەر ڕەگەزەكان 
زۆر ئەكتیڤ نین، نموونە دەزگاكانی منداڵان 
ئەگ������ەر ئەكتیڤ بوونایە ئ������ەو هەموو منداڵە 
ئیش������كەرە بەنایاس������ایی لەسەر ش������ەقامەكان 
نەدەبینران یاخود منداڵ س������واڵی پێنەدەكرا كە 
بۆتە دیاردە لەناو بازاڕەكاندا، هۆكارێكی تر كە 
پێویستبوونی دەزگای خێزانمان بۆ دەسەلمێنێت 
ئەویش دابەشبوونی كۆمەڵگەی كوردی بۆ دوو 
بەرەی جیاواز، بەرەیەك كە فێمینیس������تەكانیان 
تواناو  لەبنەڕەتدا هەم������وو  بەرەی������ەك  پێدەڵێن، 
ئامانجەكانی خۆی لەبەرگریكردنی مافەكانی 

ئافرەتدا چڕكردۆت������ەوە، بەرەی دووەمیش كە 
كوردی  كۆمەڵگەی  زۆرین������ەی  پێكهاتەی 
پێكدەهێن������ێ پێچەوان������ەی ب������ەرەی یەك������ەم 
بیردەكاتەوە، بەرەیەكە هەتا بوون و كاركردنی 
)چالاكوانی مەدەنی( بەمەترس������ی دەزانێت، 
ئەو بەرەیە بەردەوام پرس������یارێك فڕێدەدات و 
دەپرسێت بۆچی لەرابردوودا كێشە خێزانیەكان 
كەمترب������وون؟ بۆچی ت������ەڵاق و توندوتیژی 
خێزانی ئەوندەی ئێستا زۆر نەبوون؟ لەهەمان 
كاتیشدا وەڵامی خۆیان هەیە و دەڵێن ئافرەتی 
پێشوو ئاقڵتر و تێگەیش������تووتر و بەقەناعەتر 
بوون، ب������ەڵام من ئەو وەڵام������ەی بەجۆرێك 
لەبڕوابوون بەس������تەمكاری و چەوساندنەوەی 
ژن لەقەڵم دەدەم، بیرم������ان نەچێ ئافرەتانی 
جیلەكانی پێش������وو هێندەی ئێستا هوشیاری 
كارو  و  ئ������ەرك  دابەش������كردنی  و  خێزان������ی 
مافیان نەبووە، چونكە هەر واتێگەیش������توون 
حەقی پیاوە لەئافرەتەك������ەی بدات و حەقی 
پیاوە ئافرەت ڕۆڵ������ی خزمەتكار لەناو خێزان 
ببینێت و مافی پیاوە هەركات ویستی لێشی 
بدات و سووكایەتیش������ی پێب������كات و تەنانەت 
لەڕۆشتنیشدا س������ێ مەتر لەپێشیەوە بڕوات، 
بەڵام ئەو جیلەی ئێس������تا دنیا لەشاشەكانەوە 
دەبێنێ. )ئاری( پێشیوایە پێویستە دەزگای 
پاراستنی خێزان هەبێت بەمەرجێك  كۆمەڵێك 
كەس لەو دەزگای������ە دابمەزرێنرێن كە بڕوایان 
بەپرنسیپەكانی )یەكسانی جێندەری( هەبێ، 
هەروەها بەپێوەر و هەڵس������ەنگاندنی س������یڤی 
باكگراوندی سیاسیان  ئەوەی  وەربگیرێن بێ 
ببێتە ڕێگر، بەب������ڕوای من ئەو دەزگایە دوو 

ئەركی زۆر سەرەكی دەكەوێتە سەرشان:
یەكەمیان داڕش������تنی ستراتیژیەتی كاركردن، 
ك������ە تێی������دا میكانیزم������ە جۆراوج������ۆرەكان 

بەكاربهێنرێ.
دووەمیان بەكارهێنانی باش������ترین ئیمكانیەتی 

مرۆیی.  
مەترسییەكانی زیادبوونی خۆكوشتن لەسەر 

كومەڵگە
عەبدوڵا سەبارەت بەمەترسیەكانی خۆكوشتن 
و كاریگەری زیادبوونی خۆكوش������تن لەسەر 
ژیانی كۆمەڵایەتی تاكەكان دەڵێت »هەرتاكێك 
لەتاكەكان وەزیفەیەكی كۆمەڵایەتی و ئابووری 
لەسەرشانە، لەدەستدانی دەبێتە هۆی زیانێكی 
گ������ەورە بۆ كۆمەڵگ������ە، بەجۆرێك كۆمەڵگە 
لەچەندی������ن لایەنەوە زیانی پێ������دەگات، وەك 
ئەوەی ئەگەر مامۆس������تایەك یان كرێكارێك 
یان بەڕێوەبەرێك یان هەر تاكێكی ئاس������ایی 
خۆی بكوژێت، ئەوا لەڕووی مرۆییەو زیانێك 
بەر كۆمەڵگە دەكەوێت و كۆمەڵگە كەسێكی 
زیندوو لەدەس������ت دەدات ك������ە ئەگەری زۆر 
هەبوو ئەو كەسە بەرهەمی چاكی پێشكەش 

بەمرۆڤایەتی بكردایە«.

عەقید جەمیل:  ڕێژەی 
خۆكوشتن لەم ساڵە 

دا بەشێوەیەكی 
بەرچاو زیادی كردووە



48

20
11

/1
2/

19
  

)8
59

ە )
مار

ژ
تی
ڵایە
مە
كۆ

 كێ بەرپرسە لەزیادبوونی ڕێژەی
توندوتیژی؟
 چالاكوانانی بواری ئافرەتان:

»بەڕێوەبەرایەتی گشتی بەدواداچوونی توندوتیژی دژ بەئافرەتان 
بەڵێنیان دا كە توندوتیژی كەم بكەنەوە، بەڵام ڕۆژ بەڕۆژ ڕێژەی 

توندوتیژی ڕوو لەزیاد بوونە نەك لەكەم بوون« 

چالاكوانانی بواری ئافرەتان ڕەخنە لەوە دەگرن كە تائێستاش نەیانتوانیوە بەپێی پێویست بەدوای كێشەكان دابچن بۆئەوەی كێشەكان چارەسەر بكەن، 
دروست لەدوای ساڵی 2010�ەوە ساڵ بەساڵیش ڕێژەی توندوتیژی زیاد دەبێت. جگە لەمەش سەرەكیترین كاری ئەو بەڕێوەبەرایەتیە زانینی ڕێژەی 

توندوتیژییە، بەڵام ماوەی ساڵێك دەبێت ڕێژەی بەرزبوونەوەی توندوتیژی نەزانراوە، ئەو بەڕێوەبەرایەتیە تائێستا نەیتوانیوە ئامارێك بخاتە ڕوو.

حكومەت تاچەند هەوڵێ چارەسەركردنی 
نەمانی توندوتیژی داوە؟

بەڕێوەبەرایەت������ی  گش������تی  بەڕێوەب������ەری 
توندوتی������ژی دژ بەئافرەتان ك������وردۆ عومەر 
لەب������ارەی ئ������ەو ڕەخن������ەو گلەییان������ەی كە 
لەسەرەتای دەس������ت بەكاربوونییەوە ئاراستەی 
ڕێژەی  بەزیادبوون������ی  س������ەبارەت  دەكرێ������ن 
توندوتیژی و لەهەمانكاتدا چارەس������ەرێكیش 
لەچالاكوانانی  »زۆرێك  دەڵێ  نەدۆزراوەتەوە 
بواری ئافرەتان پرسیاری ئەوە دەكەن، بۆچی 
ساڵێك و ش������ەش مانگە ڕێژەی توندوتیژی 
ك������ەم نەبۆت������ەوە و ڕۆژ ب������ەرۆژ ڕوو لەزیاد 
بوونە؟ من دەڵێم بەپێنج ش������ەش ساڵی تریش 
ئێم������ە مەمنوونین ئەگ������ەر بتوانین ڕێژەكان 
كەمبێت������ەوەو ئەوەندەبێت كە دڵمان پێی خۆش 
بێت، من قەد دڵم بەوە خۆش نییە ئەمس������اڵ 
10 خۆكوشتن كەمی كردبێت یان 10 سووتان 
یان 50 سووتان كەمی كردبێت، چونكە وەك 
گوت������م تاقە یەك توندوتیژی كە قس������ەیەكی 
ناخۆش������ە بەژنێك بوترێت بەلای منەوە زۆرە، 
ب������ەڵام وەك ئەوەی چالاكوانێك دێت لەگۆڤار 
و ڕۆژنامەكانەوە باس������ی ئەوە دەكەن ڕێژەی 
توندوتی������ژی زیادی كردووە. وابزانم بیس������ت 
ڕۆژی یەك������ەم بوو ی������ان دوو هەفتە بوو من 
هاتبووم ل������ەم بەڕێوەبەرایەتیە دەوامم دەكرد، 
بووم بە بەڕێوەبەر ڕەخن������ەی ئەویان دەگرت 
بۆ توندوتیژی كەم������ی نەكردووە، من نازانم 
م������ن زۆر دەمێكە لەبواری ئافرەتان كاردەكەم 
هەمیش������ە پلەی ب������ەرزم بووە دوات������ر بوومە 
قائیمقام ڕەنگە ڕەخنەكان لەبەر ئەوەبن كەمن 
س������ەر بەلایەنێكی دیاریكراوم، ئەوان س������ەر 
بەلایەنێك������ی تر بن و ئەوان لەبەرئەوە گلەیی 
دەك������ەن. بۆیە دەڵێم دەبێت ئ������ەو ئافرەتانەی 
دەگەن������ە پۆس������ت هەمووم������ان هەوڵبدەی������ن 
بەیەكەوە هاوكاربین بۆ س������ەركەوتنی كارەكان 
نەك ڕەخن������ە بگرین بۆئ������ەوەی ببێتە هۆی 
ش������كاندنی بەڕێوەبەرایەتیەكە نەك )كوردە(، 
چونكە ئ������ەو بەڕێوەبەرایەتیە تازە دامەزراوە 
هەوڵبدەین كارەكانی دروس������تبكەین بۆئەوەی 
ك������ە توندوتیژیی������ەكان كەمبكرێتەوە و جگە 
لەوەش ئەم بەڕێوەبەرایەتیە س������ەر بەوەزارەتی 

ناوخۆیە.
 كوردۆ عومەر وەك باسیشی دەكات، ئەگەر 
توندوتیژی ب������ەو ڕێ������ژە زۆرە نەبوایە، ئەوا 
پەرلەمانی كوردس������تان یاس������ایەكی بەناوی 
دەرنەدەكرد،  توندوتی������ژی  بەرەنگاربوونەوەی 
چۆن گۆڕانكاری بڕگەكانی یاس������ای باری 
كەسێتی دەكرد بۆ كەمكردنەوەی توندتیژی. 
لەهەمان كاتدا زیاتر كردنی نووسینگەكان و 
كردنەوەی ئەنجوومەن������ی خانمان كەچەندین 
كەسی پسپۆر و شارەزای تێدایە، واتا حكومەت 

هەوڵ������ی داوە بۆچارەس������ەركردنی نەمان������ی 
توندوتیژی و چارەسەركردنی كێشەكان. بەڵام 
ئەوەی ئێمە دەمانەوێت بەش������ێوەیەكی ئاسان 
ناكرێ������ت، لەبەر ئ������ەوەی توندوتیژی ڕەنگە 
لەدەرئەنجامی كەلتووری بێت واتا بەئاسانی 
كۆنترۆڵناكرێ������ت«. ك������وردۆ عومەر ئەوەش 
دەخات������ەڕوو كە زۆربەی وڵات������ەكان بەهیچ 
ش������ێوەیەك ئامار باوناكەنەوە، گەر باویشی 
بكەنەوە ئامانجی������ان ئەوەیە ڕێكخراوەكان بێن 
كار لەس������ەر ئەو داتایانە بكەن و توێژینەوەی 

لەسەر بكەن. 
ئێمە ئامار باو ناكەینەوە ببێتە مانشێتی 

ڕۆژنامەو گۆڤارەكان
هەندێ لەچالاكونانی بواری ژنان گلەیی لەوە 
دەكەن كە ساڵانی پێشوو سێ مانگ جارێك 
ئامارێ������ك باودەكرایەوە، ب������ەڵام ئەوە ماوەی 
س������اڵێكە ئەو ئامارە باو نەكراوەتەوە، كوردۆ 
عومەر لەو بارەیەوە دەڵ������ێ »باوكردنەوەی 
ئامار ش������تێكی نوێیە، دەبێت س������اڵ بەساڵ 
بەشێوەیەكی زانسییانە سوودی لێوەربگرین و 
ببێتە زەختێك بۆئەوەی حكومەت و پەرلەمان 
هەوڵی چارەس������ەركردنی بدات، ئێمە پارساڵ 
دووج������ار ئامارمان باوك������ردەوە، بەڵام كەس 
كاری لەس������ەر نەكرد و چالاكوانانی بواری 
ژنان هیچ كارێكیان لەس������ەر ئ������ەو ئامارانە 
نەك������رد. بەداخ������ەوە تەنیا لەچەن������د ڕۆژێك 
ك������را بەمانش������ێتی ڕۆژنامەو گۆڤ������ارەكان، 
ئێم������ە ئامار باو ناكەینەوە ببێتە مانش������ێتی 
ڕاگەیاندنەكان، بەڵك������و دەمانەوێت خەڵك و 
ڕێكخراوەكان كاری لەس������ەر بكەن«. كوردۆ 
وتیش������ی گەر ئێس������تا داوای )دە( ڕاپۆرت 
یاخود توێژینەوە بكەین لەسەر خۆسوتاندن و 
تەحەروش كردن ئەوە نیمانە، یاخود زۆربەی 
بەهۆی مۆبایلەوە  ژنان  كێش������ەكانی  زۆری 
هاوس������ەری  جیابوونەوەكانی  زۆرب������ەی  یان 
لەهەژدە بۆ س������ی س������اڵیە »ئایا چالاكوانان 
و رێكخراوەكان هاتن ئیش لەس������ەر ئەو بوارە 
بكەن؟« ئێمە خۆم������ان وەك بەڕێوەبەرایەتی 

گش������تی بەدواداچوون������ی توندوتی������ژی دژ 
بەئافرەتان ئەمس������اڵ بەرنامەم������ان داناوە بۆ 
كردنەوەی سیمینار لەسەر خۆسووتان قسەمان 
كردووە و بەنیازین هەڵمەتێك لەسەر خۆسووتان 
ئەنجامبدەین، بەڵام ئەمە ئیشی دەوێت ئێمە 
بەتەنی������ا ناتوانین ئەو كاران������ە بكەین، دەبێت 
وەزارەتە پێوەندیدارەكان هاوكاریمان بكەن«. 
یەكێتی ئافرەتان و یەكێتی ژنان بەدەنگ 

داواكارییەكانی ئێمە نەهاتن
س������ەبارەت ب������ە نەبوون������ی تەنس������یق لەنێوان 
بەڕێوەبەرایەت������ی گش������تی بەدواداچوون������ی 
توندوتی������ژی دژ بەئافرەتان و ڕێكخراوەكانی 
ئافرەت������ان و ژن������ان، ك������وردۆ عوم������ەر وتی 
»لەگ������ەڵ ڕێزم ب������ۆ رێكخراوەكانی یەكێتی 
ژن������ان و یەكێتی ئافرەتان، ئێمە س������اڵی پار 
داوامان لەیەكێتی ژن������ان و یەكێتی ئافرەتان 
كرد و س������ێ جاری������ش كۆبوونەوەم������ان كرد، 
بەدەنگ داوكارییەكانی  بەداخەوە هەر  بەڵام 
ئێم������ەوە نەهاتن، بەڵام هەندێكیان تاڕاددەیەك 
بەشداربوون لەهەڵمەتی قوتابخانەكان داوامان 
كرد كە كۆبوون������ەوەكان وەرزی بێت بۆئەوەی 
بتوانین ئاڵۆگ������ۆڕی بیروڕاكان بكەین. بۆیە 
داوادەكەم  ئێ������وەوە  گۆڤارەكەی  لەرێگ������ەی 
ئەو ڕێكخراوانەی ك������ە بەدەنگمانەوە نەهاتن 
هەوڵبدەن باشتر تەنس������یقمان لەگەڵ بكەن و 
دەرگای بەڕێوەبەرایەت������ی گش������تی كراوەیە 
بۆ هەموویان بۆئ������ەوەی بتوانین ئاڵۆگۆڕی 
بی������روڕاكان بكەی������ن و ب������ەدوای چارەس������ەر 

بگەڕێین«.
ئێمە سەر بەوەزارەتی ناوخۆین و ڕێكخراوێك 
نین تاكو بتوانین خەڵكی جۆراوجۆر بهێنین

هەن������دێ لەچالاكوانانی ب������واری ژنان ڕەخنە 
لەس������تافی تازەی بەڕێوەبەرایەتی گش������تی 
بەدوادەچوون������ی توندوتی������ژی دژ بەئافرەتان 
دەگرن كە گوایە نەیانتوانیوە وەكو پێویس������ت 
كار ب������ۆ كەمكردن������ەوەی توندوتیژی بكەن، 
ك������وردۆ عومەر لەو بارەیەوە دەڵێت »ئێس������تا 
ژمارەیكی زۆر لەپسپۆری جیاوازمان لەگشت 
پس������پۆرییەكان دامەزران������دوە، دەكرێت ئەوانە 
سەرەتا زۆر شارەزانەبن، دواتر دەتوانن وردەوردە 
شارەزایان بكەین و خولیان بۆبكرێتەوە، چونكە 
ئێمە سەر بەوەزارەتی ناوخۆین و ڕێكخراوێك نین 
تاكوبتوانین خەڵكی جۆراوجۆر بهێنین، بەڵام 
ئێس������تا ئەنجوومەنی باڵای خانمان كراوەتەوە 
دەتوانین س������وود لەتواناكان������ی ئەنجوومەنی 
باڵای خانمان وەربگرین، من س������اڵێك و چەند 
مانگێك������ە لێ������رەم ژمارەی نووس������ینەگەكان 
لەشەش نووس������ینگەوە بۆتە سیانزە نووسینگە 
و چەندین خولمان بۆ ئەفسەران و كارمەندان 
كردۆتەوە، جگە لەمەش پێشتر ئافرەت كەمتر 
بەرپرس������یی وەردەگرت، ئێستا سێ بەرپرسی 

كوردۆ عومەر

نووس������ینگەكان ئافرەتن )ش������ەقاوە، سێمێڵ، 
خەب������ات( لەم ماوەیەدا س������ێ خولمان بۆ ئەو 
ئەفس������ەرانە كردۆتەوە، لەگ������ەڵ )UN( دا 
ستراتیژمان بۆماوەی چوار ساڵ دانا كەپێشتر 
هیچ س������تراتیژێك نەب������وو بۆكاركردنی ئێمە، 
هەروەها بەدەی������ان پرۆفایلمان داناوە بۆئەوەی 

خەڵك وشیاربێتەوە.
دەزگایەكی تایبەت نییە بۆدیاریكردنی 

ئاماری توندوتیژی
جوان باب������ان چالاكوان و چاودێر س������ەبارەت 
بەزیادبوون������ی ڕێ������ژەی توندوتی������ژی دەڵێت 
توندوتی������ژی هەتا  بەڕێ������ژەی  »س������ەبارەت 
ئێس������تا دەزگایەكی دیاریكراو نییە تابتوانین 
بڵێین ڕێژەك������ە بەرزبۆتەوە ی������ان نزمبۆتەوە، 
لەبەر ئەوەی گومانم������ان هەیە لەو ئامارەی 
كە دیاری دەكرێت. بۆئ������ەوەی بتوانین بڵێین 
ڕێژەك������ە بەرزبۆتەوە یان نزمبۆتەوە، ڕاس������تە 

لەوەزارەتی ناوخۆ بەڕێوەبەرایەتیەك بۆئەم 
مەبەستە كراوەتەوە و ئاماری تایبەت 

بەخۆیان هەیە، بەڵام لەدەزگاكانی 
پۆلی������س ئامارێكی ت������ر هەیە، 
لەنەخۆش������خانەی  تەنان������ەت 
ئمێرجنس������ی و ڕێكخ������راوی 
یوئێنیش ئامارێكی تر هەیە، 
بەجۆرێكن  یەكەش������یان  هەر 
دەستنیشانكردنی  ئەوە  لەبەر 
ڕێژە لەم قۆناغەدا زۆر ئاڵۆزە 
و ناتوانی جەخت بكەیتە سەر 

هیچ ئامارێ������ك بۆئەوەی بڵێین 
ڕێژەی توندوتیژی زیاد بووە یان 

كەم بۆتەوە«. 
جوان بابان سەبارەت بەستراتیژی كارەكانی 

بەدواداچوون������ی  بەڕێوەبەرایەت������ی گش������تی 
وت������ی »تێبینم  بەئافرەتان  توندوتی������ژی دژ 
لەسەر ستراتیژی كارەكانیان هەیە، بەتایبەتی 
ئەو ستراتیژەی كەبۆ چوارساڵ ڕایانگەیاند، 
لەهیچ كام لەبەندەكانی دا باسی بەدواداچوون 
نەكرابوو تەنیا لەدوو خاڵدا ئاماژەی پێدرابوو، 
پێویس������ت بوو بەدواداچ������وون بەدرێژی باس 
بكرێت و بەندێك������ی بۆتەرخان بكرێت، لەبەر 
ئەوەی كارەكان زیاتر پێویستی بە بەدواداچوون 
هەیە«. جوان هۆكاری سەرنەكەوتنی كارەكان 
دەگەڕێنێت������ەوە بۆئەنجام نەدانی بەدواداچوون 

لەسەر كێشەكان. 
دوات������ر عەلی كەریم س������ەرۆكی س������ەنتەری 
ئەنس������تیۆی ك������ورد بۆمافەكان������ی مرۆڤ 
لەهەرێمی كوردس������تان، پێیوایە كە دوو پێوەر 
هەیە، پێوەری یەكەم بانگەش������ەی سەرەتای 
ئەم دەزگایە تا كوئێس������تا لەگەڵ ئەوشتانەی 
كردوویەتی باس بكرێت كە بانگەشەی ئەوەی 
كرد كە توندوتیژی كەمدەكاتەوە و ئەم دەزگایە 

سەر بەنووسینگەی سەرۆكی حكومەت دەبێت 
و هەموو گرفتەكان چارەس������ەر دەكات، دەڵێت 
»بەڵام زیادبوونی توندوتیژی وەك دەردەكەوێت 
كەمتەرخەمی ئەم دەزگایەی بەدەرخس������تووە، 
چونكە ئ������ەوان بەڵێنیاندا كە توندوتیژی كەم 
بكەنەوە، بەڵام ئێس������تا زیاتر بووە، لەبەر ئەوە 
دەتوانن ه������ەر بەخۆیان بڕیارب������دەن بۆئەوەی 
بزانن تاچەن������د كاریان ك������ردووە، خاڵێكی تر 
ئ������ەو توانا م������اددی و مەعنەوییانەی لەبەر 
دەس������تی ئەم دەزگایەدایە ئەوە بەراورد بكەین 
بە ئەركەكانی و ئەنجامەكانی، ئیمكانیاتێكی 
ماددی زۆرە، نووسینگە لەزۆربەی شارەكان 
هەیە لەگەڵ زۆری كارمەندو پۆلیس. عەلی 
كەریم دەشڵێ »ساڵانی ڕابردوو ڕاپۆرتێكیان 
هەبووە، ئەمساڵ ئەم ڕاپۆرتەش باونەكرایەوە 

دەردەچێت، بەڵام تائێستا نازانین كەی 
ئەمە خاڵێكی زۆر گرنگە گەر ئەوەش نەكەن 
هیچ مانایەك نامێنێت������ەوە بۆكارەكانیان. من 
وەك هاووڵاتیەك دەپرسم ئایە بەڕێوەبەرایەتیەك 
تایبەت بەتوندوتیژی ئافرەتان و ئەو دەزگایە 
ئامارێك������ی لا نەبێت و كارێك نەكات جیابێت 
لەه������ی ڕێكخراوەكانی تر، ئ������ەم دەزگایە بەم 
هەموو ئیمكانییەتەوە ئەوە دەس������تكەوتەكانی 
بێت كە خودی فەرمانبەرانی خۆی گلەییان 
لێی هەبێت و هەموو خەڵكێك گلەیی هەبێت 
كەواتە ئ������ەم بەڕێوەبەرایەتی������ە كەمتەرخەمە 
لەكارەكانی دا. بۆیە پێویس������تە بەر لەوەی كە 
پلانی ساڵانە دابنێت هەڵسەنگاندنێكی گشتی 
بۆس������اڵی ڕابردوو بكەن ئەم هەڵس������ەنگاندنە 
خەڵك بی������كات یان ڕێكخراو ی������ان خەڵكانی 
پس������پۆر بیكەن تا ئەوان بزانن بەرچاوڕوونانە 

لەكێشەكە بگەن«.

ئەو ئافرەتانەی كە پلەی بەرزیان هەیە 
تائێستا نەیانتوانیوە خزمەت بەدۆزی 

ئافرەتان بكەن
 نەعیم������ە خالید بەرپرس������ی لقی هەولێری 
یەكگرتووی خوش������كانی ئیس������لامی دەڵێت 
»زیادبوونی ڕێ������ژەی توندوتیژی جێگەی 
داخ������ە لەكاتێك������دا دەب������وو بەڕێوەبەرایەتی 
گشتی بەدواداچوونی توندوتیژی هەنگاوی 
خێ������رای ئەنجامدابای������ە و هەماهەنگ������ی 
لەگەڵ هەم������وو ڕێكخراوەكان������ی ئافرەتان 
هەبوای������ە و بیتوانیایە كاری جددی بكات، 
بەڵكو ئەگ������ەر بەڕێوەبەرایەتی توندوتیژی 
تەنسیقی  پێویستە  س������ەركەتووبێت  بیەوێت 
لەگ������ەڵ ڕێكخراوەكان������ی ئافرەتان بكات. 
نەعیمە خالید ئاماژە بەوەش������دەدات كە ئەو 
ئافرەتانەی كەپلەی بەرزیان هەیە هەتائێستا 
نەیانتوانیوە خزمەت بەدۆزی ئافرەتان بكەن، 
لەبەر ئەوەی كە ئ������ەو ئافرەتانە هیچ 
دەس������ەڵاتێكی ئەوتۆیان نادرێتێ، 
ڕواڵەت  وەك  تەنی������ا  بەڵك������و 

لەپلەكاندا دادەنرێن.
ئیبراهیم  ئەڤی������ن  هەروەها 
لەبواری  چالاكوان  فەتاح 
س������ەبارەت  ئافرەت������ان 
ڕێ������ژەی  بەزیادبوون������ی 
دەڵێ������ت  توندوتی������ژی 
»بەرزبون������ەوەی ئامارەكان 
دوو  منەوە  لەگۆشەنیگای 
هەیە،  خوێندن������ەوەی  ج������ۆر 
ئیجابی������ە، چونكە  یەكێكی������ان 
جاران كێش������ە هەبوو، بەڵام خەڵك 
قسەی نەئەكرد. كەچی ئێستا ئافرەتان 
وش������یاربوونەتەوە ش������كات ئەك������ەن لەلای 
پۆلیس، بەشێكی تر نیش������انەی ئەوەیە كە 
توندوتیژی لەزیادبووندایە لەبەر ئەوەی ئەو 
شوێنەی كە ناونراوە بەڕێوەبەرایەتی گشتی 
بەرەنگاربوونەوەی توندوتیژی لەبەر كێشەی 
ئافرەت������ان دروس������ت نەكراوە، لەب������ەر ئەوەیە 
كە كێش������ەی توندوتیژی بۆتە قەزیەیەكی 
نیودەوڵەتی بۆئەوەی بڵێن ئێمەش كێش������ەی 
ئافرەت چارەس������ەر دەكەین، لەكۆتاییدا ئەو 
كێشەی  بۆچارەس������ەری  دانەنراوە  ش������وێنە 
ئافرەتان ئەوەندەی بۆ ش������تێكی ش������ەخصی 
لەلایەكەوە ڕێكخراوەكان  لەدوو لاوە،  دانراوە 
خەڵك وش������یاردەكەنەوە خەڵك شكات دەكەن 
ژمارەك������ە زۆر دەبێت ئەوە ب������او دەكەنەوە 
بەڵام هەوڵی چارەس������ەركردنی نادەن لەبەر 
ئ������ەوە ڕێژەكە زیاد دەبێ������ت، چونكە خەڵك 
وش������یار دەبێت������ەوە كەس������یش كێش������ەكانیان 

چارەسەرناكات.

چوارشەممە  رۆژی 
ڕێكەوت������ی 2011/12/7 

دادخوازێك������ی ئافرەت بەن������اوی )ف.ا( كە 
لەدایكب������ووی 1986 و ئافرەت������ی ماڵەوەی������ە، 

لەبنكەی پۆلیسی ئیسكان ئامادەبوو و سكاڵای 
دژی دوو هاووڵاتی تۆمار كرد.

)ف.ا( لە س������كاڵاكەیدا هەریەكە لە )ه�.خ( و)ر.ق( 
ب������ەوە تاوانب������ار دەكات بەوەی هەڕەش������ەیان لێیكردووە، 

بەپێی وت������ەكان )ف.ا( هەریەك ل������ە دوو تاوانباری نابراو 
چوونەتە سەر ماڵی و دەمانچەیان لێی ڕاكێشاوە و هەڕەشەشیان 

لێیكردووە. 
دادوەریش بڕیاریدا بەهێنانی شاهێدانی ڕووداوەكە و ئامادەكردنی تاوانباران بەپێی ماددەی 413 

یاسای سزاكان. 

دوو كەس هەڕەشە 
لەئافرەتێك 

دەكەن

بەنامە هەڕەشە لەكچێك دەكات
هەڕەش������ەكردن لەكچان بەش������ێوازی جیاجیا لەلای������ەن گەنجانەوە 
بەبیانووی س������ەیر بەردەوامە، هەر لەم چوارچێوەیەدا پیاوێك دژی 
كەسێك داوا بەرز دەكاتەوە بەوەی هەڕەشەی لەكچەكەی كردووە.

رۆژی پێنجشەممە ڕێكەوتی 2011/12/8 )ن.ع( كە لەدایكبووی 
1962 و دانیشتووی گەڕەكی زانیاری شاری هەولێرە، سكاڵای 
دژی )ی.م( بەرزكردۆتەوە و بەوە تاوانباری دەكات كە هەڕەشەی 
لەكچەك������ەی )س.ن( كردووە و نامەیەك������ی فڕێداوەتە ماڵیان و 
هەڕەشە لە كچەكەی دەكات كە پێویستە شووی پێ بكات، دوای 
لێكۆڵین������ەوە وتەكانی دادخواز وەرگیران، دوات������ر دادوەر بڕیاریدا 
بەڕەوانەكردنی پەڕاوەكە بۆ بنكەی پۆلیسی خانەقا بۆتەواوكردنی 

لێكۆڵینەوەكە.

بەپێی نووسراوی بنكەی پۆلیس كۆڕێ كە ئاراستەی پۆلیسی شەقاوە 
كراوە، ئافرەتێك دراوسێكەی بە دەستدرێژی سێكسی تۆمەتبار دەكات 

لەكاتی ئامادە نەبوونی هاوسەرەكەی لەماڵەوە.
رۆژی چوارشەممە ڕێكەوتی 2011/12/7 دادخواز )ن.ع( كە ئافرەتی 
ماڵەوەیە س������كاڵای دژی دراوس������ێیەكیان بەناوی )س( بەرزكردۆتەوە 
بەتۆمەتی دەستدرێژی سێكسی، لە سكاڵاكەدا هاتووە: دوای ئەوەی 
هاوس������ەرەكەی بەناوی )ب( لە ماڵەوە دەرچووە تۆمەتبار )س( چۆتە 
ماڵیان و دەستەكانی بە قایشی پانتۆڵی بەستۆتەوە دواتر لەسەر سیسەم 
بە زۆر كاری سێكس������ی لەگەڵ ئەنجامداوە، دادوەر وتەی دادخوازی 
وەرگرتووە و بڕیاریدا بە دەستگیركردنی تاوانبار و دوای زانینی ناوی 
س������یانی بەپێی بەماددەی 393 یاسای سزاكان، هەروەها بڕیاری داوە 

هاوسەری  وتەی  وەرگرتنی  ڕەوانەی بە  پەڕاوەك������ەش  و  دادخوازیش 
دادی  بكرێ������ت فەرمانگ������ەی  س������ەڵاحەدین 

لەبەر هەس������تیاری 
كێشەكە.

ئافرەتێك دراوسێكەی بە 
دەستدرێژی تۆمەتبار دەكات


